
Visi, Misi dan Nilai-nilai KWAP

STRATEGI 
KEMAMPANAN KAMI
Selaras dengan komitmen kami ke arah masa hadapan yang mampan, KWAP telah merangka lima Ikrar Kemampanan 
yang mencerminkan pendekatan holistik dan bertanggungjawab terhadap kelestarian. Ikrar ini bukan sahaja merangkumi 
aspek alam sekitar, malah turut menekankan teras sosial dan tadbir urus bagi meletakkan KWAP sebagai pemimpin 
pemikiran dalam amalan kemampanan.

Matlamat 
Pembangunan 

Mampan

Institusi-
institusi & 
Pengawal  
Selia ESG

Masa Hadapan yang Mampan bagi  
Memenuhi Keperluan Pihak Berkepentingan dan Komitmen Negara

ALAM SEKITAR SOSIAL TADBIR URUS

Hasil Sasaran

Panduan Prinsip-Prinsip

Perniagaan/Pelaburan Perniagaan/Pelaburan Perniagaan/Pelaburan

• 	Memperkasa Kerjasama untuk 
Tindakan Kolektif

• 	Portfolio Sifar Bersih menjelang 
tahun 2050

•	 Pelaburan Berimpak sehingga 
RM1.50 bilion menjelang tahun 
2025

•	 Polisi Kos Sara Hidup Perniagaan 
menjelang tahun 2025

•	 30% bilangan wanita dalam 
Pengurusan Kanan menjelang tahun 
2023

•	 Rangka Kerja Tadbir Urus 
Kemampanan Perniagaan pada 
tahun 2023

•	 Petunjuk Prestasi Utama (KPI) 
ESG untuk ahli Lembaga dan 
Pengurusan Kanan serta pematuhan 
pelaporan yang berpandukan ISSB 
menjelang tahun 2025

Menginstitusikan Polisi-Polisi dan Garis Panduan  
Dalaman untuk Perniagaan dan Pelaburan

20232024
•	Melancarkan 

Pelan Hala Tuju 
Kemampanan KWAP 

•	Mewujudkan Rangka 
Kerja Tadbir Urus 
Kemampanan KWAP

•	Memulakan 
Penilaian Jejak 
Karbon KWAP di 
peringkat Syarikat 
dan Portfolio

•	 Penyahkarbonan di pejabat KWAP, Menara 
Integra

•	Menerbitkan Laporan Kemampanan KWAP 2023, 
iaitu laporan sulung dengan jaminan terhad 
mengenai Pelepasan GHG Skop 1, 2 dan 3 KWAP

•	Menganjurkan Persidangan KWAP Inspire 2024

•	Menubuhkan Circular Economy Young Leaders for 
Change (CYCLE)

•	Menjadi penandatangan kepada Partnership for 
Carbon Accounting Financial (PCAF)

•	Menjalankan penyemakan bersasar terhadap 
pendedahan portfolio kepada krisis hak asasi 
manusia yang semakin meruncing di Timur 
Tengah

•	Memperkukuh Garis Panduan ESG untuk 
Pelaburan dengan mengintegrasi pertimbangan 
etika yang jelas serta langkah berjaga-jaga

2009 2011 2015

•	Menandatangani 
Kod Malaysia bagi 
Pelabur Institusi 
(MCII)

•	Membangunkan 
Prinsip Tadbir 
Urus Korporat dan 
Garis Panduan 
Pengundian KWAP

•	Mula mengamalkan 
aktivisme pemegang 
saham secara 
proaktif dengan 
memantau syarikat-
syarikat penerima 
pelaburan

PERJALANAN MENUJU 
KEMAMPANAN  
SEHINGGA KINI

STRATEGI 
KEMAMPANAN KAMI (SAMBUNGAN)

2022 2021 2020

2016 2017 2018

•	Menjadi tuan rumah 
bagi Persidangan 
Tahunan 
International 
Corporate 
Governance Network 
(ICGN) 2017

•	Menandatangani United Nations Principles of Responsible 
Investment (UNPRI)

•	Membangunkan Garis Panduan ESG untuk Pendapatan 
Tetap

•	 Menganjurkan KWAP Inspire: Persidangan Alam Sekitar 2018

•	Memenangi Anugerah Kecemerlangan Institusi

•	Memulakan libat 
urus ESG dengan 
syarikat penerima 
pelaburan yang 
dikenal pasti 
dibawah Senarai 
Pemantauan ESG

•	Membangunkan 
Garis Panduan 
ESG untuk Ekuiti 
Persendirian

•	Menduduki Kuintil 
Kedua dalam Indeks 
Responsible Asset 
Allocator Initiative 
(RAAI) 2021

•	Menyemak semula 
Dasar dan Garis 
Panduan Pelaburan 
KWAP

•	Menyemak semula 
metodologi 
penyelidikan 
Penarafan ESG 
untuk menambah 
dua parameter baru 
berkaitan pelepasan 
Gas Rumah Hijau 
(GHG) dan amalan 
buruh terbaik

•	 Menambah dua 
dasar pelaburan baru 
bagi menyatakan 
pendirian tegas 
terhadap pelanggaran 
faktor ESG yang tidak 
ditangani

•	Menyemak semula/
Mengemas kini 
Garis Panduan 
Pengundian bagi 
Pelaburan Ekuiti 
Tersenarai Domestik

•	Meminda Prinsip 
Pelaburan KWAP 
(KWAP Investment 
Beliefs) untuk 
menggabungkan 
elemen ESG

•	Mewujudkan Garis 
Panduan ESG 
Peringkat Korporat 
dan Metodologi 
Penyelidikan 
Berasaskan ESG 
KWAP

STRATEGI 
KEMAMPANAN KAMI (SAMBUNGAN)

MENYOKONG AGENDA SOSIALIKRAR 1

Bidang Tumpuan Petunjuk Utama

1)	 Kepelbagaian, Kesaksamaan 
dan Keterangkuman (DEI)

	 Kami menyokong prinsip DEI 
dalam usaha mewujudkan 
tempat kerja yang lebih baik serta 
memberi impak positif kepada 
komuniti. KWAP mengamalkan 
dasar toleransi sifar terhadap 
diskriminasi dan menggalakkan 
persekitaran di mana warga kerja 
bebas menyuarakan pendapat 
tanpa rasa takut.

	 Rangka Kerja Budaya KWAP 
yang dilancarkan baru-baru ini 
menggariskan tiga teras budaya, 
iaitu Tujuan, Kepercayaan dan 
Semangat Setiakawan bagi 
memastikan KWAP kekal dinamik 
dan memberi kepuasan bekerja 
kepada kakitangannya.

2)	 Pembangunan Kapasiti 
Kemampanan	

	 KWAP terus meningkatkan 
kesedaran mengenai kemampanan 
melalui pelaksanaan program 
pembangunan kapasiti yang 
menyeluruh. Inisiatif latihan  
dan pembelajaran kami 
memperkukuh pengetahuan warga 
kerja dalam bidang utama 
kemampanan termasuk pelaburan 
bertanggungjawab, ekonomi 
kitaran dan Protokol Gas Rumah 
Hijau (GHG).

Kesaksamaan Jantina di Tempat Kerja

Komitmen KWAP terhadap kesaksamaan jantina dicerminkan melalui 
perkara-perkara yang berikut:

•	 52% daripada tenaga kerja kami adalah wanita.

•	 40% jawatan peringkat tertinggi (C-Suite) disandang oleh wanita 
yang mencapai sasaran tahun 2023 KWAP dalam memperkasakan 
kepimpinan wanita untuk Pengurusan Kanan.

•	 27 peserta sedang melanjutkan pengajian di bawah Skim Bantuan 
Pendidikan (EAS) KWAP.

•	 Program Peningkatan Kemahiran diteruskan dengan kohort ketiga 
(KWAP Upskill Programme 3.0) yang melibatkan 12 peserta.

Memperkukuh Keupayaan Dalaman melalui Latihan ESG dan 
Ekonomi Kitaran

Latihan ESG dan ekonomi kitaran diwajibkan kepada semua warga 
kerja KWAP sebagai asas kepada inisiatif pembangunan kapasiti. 
Aktiviti utama latihan adalah seperti berikut:

•	 Enam sesi perkongsian ilmu mengenai ekonomi kitaran telah  
diadakan sepanjang tahun, termasuk semasa KWAP Circular Month 
2024 (KCM24) yang berlangsung selama sebulan.

•	 Siri latihan dalam talian bagi lima modul bertajuk “ESG Unplugged 
Journey” diwajibkan kepada semua warga kerja.

•	 17 pakar ESG telah memperoleh pensijilan penuh dalam bidang 
Responsible Investment in Practice daripada PRI Academy dengan 
kadar lulus sebanyak 100%. 

•	 KWAP mencatatkan purata sebanyak 13.6 jam latihan bagi setiap 
warga kerja yang merangkumi:

i.	 Dua sesi berfokuskan kemampanan yang direka khas untuk Ahli 
Lembaga, Ahli Panel Pelaburan dan Pengurusan Kanan.

ii.	 Latihan untuk warga kerja di setiap jabatan.

MENYOKONG AGENDA SOSIALIKRAR 1

Bidang Tumpuan	 Petunjuk Utama

3)	 Budaya Kemampanan 

	 KWAP bukan hanya menggalakkan 
kemampanan secara teori, tetapi 
juga sebagai satu budaya 
organisasi yang inklusif, yang 
menjadikannya amalan yang 
boleh dipraktikkan oleh warga 
kerja dalam kehidupan seharian 
mereka. Inisiatif seperti Kempen 
Pengumpulan Minyak Masak 
Terpakai (UCO) #FueltheFuture 
dengan kerjasama PETRONAS 
Dagangan Berhad telah 
dilaksanakan sebagai komitmen 
untuk memupuk budaya 
kemampanan.

	 Selain itu, semasa KWAP 
Karnival MyPesara 2024 di 
Johor Bahru yang telah menarik 
lebih daripada 20,000 peserta, 
dua kempen ekonomi kitaran 
telah dilaksanakan untuk 
menguruskan sisa makanan dan 
UCO dengan kerjasama dua 
rakan kongsi iaitu FOLO Farm 
dan FatHopes.

Menggilap Potensi Belia demi Masa Hadapan yang berasaskan 
Ekonomi Kitaran

•	Kami telah melancarkan KWAP Circular Economy Young Leaders 
for Change (CYCLE), sebuah gerakan yang diterajui golongan belia 
dalam memacu amalan ekonomi kitaran, seiring dengan KCM24, 
iaitu kempen ekonomi kitaran pertama KWAP. Lebih 50 warga kerja 
muda telah menyertai inisiatif ini.

Pemerkasaan Komuniti

•	 742 kg UCO telah berjaya dikumpulkan melalui tiga kempen Fuel 
the Future yang dijalankan di lokasi berbeza dengan penyertaan 
daripada pelbagai pihak berkepentingan termasuk warga KWAP, 
pesara dan komuniti setempat di sekitar lokasi kempen.

•	 Sebanyak 79 kg sisa makanan berjaya dialihkan daripada dibuang 
ke tapak pelupusan. Sisa itu telah dikompos menjadi baja yang 
memberi manfaat kepada kebun komuniti setempat di Johor.

•	 Seramai 17 Food Warriors KWAP dengan kerjasama What-a-Waste 
telah menyalursemula 269 kg lebihan makanan daripada KWAP 
Inspire Conference 2024. Ini memberi manfaat kepada 287 komuniti 
yang memerlukan.

Pengumpulan Minyak Masak Terpakai (UCO) yang disertai oleh pesara di KWAP 
Cyberjaya sempena Bulan Kitaran KWAP 2024

Pasukan Food Warriors KWAP yang terdiri daripada sukarelawan KWAP CYCLE 
telah menyalursemula lebihan makanan semasa KWAP Inspire Conference 2024, 
dengan kerjasama What-a-Waste (WaW)

STRATEGI 
KEMAMPANAN KAMI (SAMBUNGAN)

MEMPERKASA KERJASAMA UNTUK TINDAKAN KOLEKTIFIKRAR 2

Bidang Tumpuan Petunjuk Utama

1)	 Libat Urus Pemantauan

	 Sebagai penandatangan MCII 
dan PRI, KWAP menggalakkan 
pemantauan yang berkesan 
melalui interaksi secara aktif 
bersama syarikat penerima 
pelaburan melalui dasar yang 
jelas, pemantauan proaktif 
serta integrasi ESG secara 
langsung dan kolaboratif. Ini 
bagi mengoptimumkan risiko 
dan pulangan, memenuhi 
tanggungjawab fidusiari serta 
menyemai amalan perniagaan 
yang mampan. 

2)	 Pengurusan Rantaian Bekalan

	 Kami memastikan amalan  
perolehan yang bertanggungjawab 
dijalankan bagi menghormati hak 
asasi manusia dan meningkatkan 
keprihatinan terhadap alam 
sekitar. Selaras dengan usaha 
kami untuk menggalakkan 
pembekal mengamalkan 
pendekatan yang lebih mampan, 
kami mewujudkan peluang 
kepada perniagaan tempatan di 
pasaran tempat kami beroperasi.

	 Strategi perolehan kami 
mengutamakan sumber 
tempatan bagi menyumbang 
kepada pembangunan ekonomi 
komuniti sambil mengekalkan 
piawaian kemampanan yang 
tinggi.

Libat Urus ESG

•	Mengadakan 10 sesi libat urus ESG dengan syarikat penerima 
pelaburan KWAP yang terpilih berdasarkan senarai pemantauan 
ESG KWAP. Tumpuan diberikan terhadap kemajuan ESG, jejak 
karbon, isu kontroversi, peluang dalam ruang pelaburan ESG dan 
hal-hal berkaitan ESG yang lain.

Libat Urus Kolaboratif

•	Menjalankan sesi libat urus kolaboratif dengan 13 syarikat, termasuk 
syarikat penerima pelaburan, rakan industri serta pakar ESG bagi 
bertukar pandangan mengenai prestasi kewangan terkini dan 
kemajuan ESG.

Penglibatan Penganalisis

•	KWAP telah melaksanakan 672 sesi libat urus, yang merangkumi 
452 sesi domestik dan 220 sesi antarabangsa. Ini termasuk taklimat 
penganalisis, mesyuarat dalaman dan semakan amalan ESG oleh 
syarikat penerima pelaburan, sekiranya berkenaan.

•	 Sepanjang tahun pelaporan, lebih RM157.5 juta telah dibelanjakan bagi 
perolehan produk dan perkhidmatan, di mana sebanyak RM115.2 juta 
(73%) diperoleh daripada 499 pembekal tempatan. Pembekal tempatan 
ini merangkumi 89% daripada keseluruhan rangkaian pembekal kami.

Women of Will telah menghasilkan barangan kitar semula kreatif daripada 
kain linen hotel terpakai serta balang kaca kitar semula yang diisi dengan 
rempah ratus tempatan untuk Persidangan KWAP Inspire 2024, dalam usaha 
memperkasakan golongan ibu tunggal dari PPR Lembah Subang

MEMPERKASA KERJASAMA UNTUK TINDAKAN KOLEKTIFIKRAR 2

Bidang Tumpuan Petunjuk Utama

3)	 Kerjasama Strategik

	 KWAP menjalin kerjasama 
strategik untuk membangunkan 
penyelesaian yang berasaskan 
alam semula jadi dan mekanisme 
ofset karbon hutan yang 
menyokong komitmen kami 
terhadap sifar bersih.

	 Menerusi kerjasama ini, kami 
memanfaatkan kepakaran 
kolektif bagi menangani cabaran 
kemampanan yang kompleks dan 
mempercepatkan proses mencapai 
matlamat alam sekitar kami.

•	Meneroka inisiatif kerjasama dengan Malaysian Forest Fund (MFF), 
yang berkaitan dengan Sijil Pemuliharaan Hutan (FCC) dan Ofset 
Karbon Hutan (FCO).

• KWAP telah menerima jemputan eksklusif untuk menyertai sesi 
Kumpulan Kerja Teknikal (TWG) bagi penyediaan garis panduan 
dan memberikan pandangan mengenai peranannya sebagai pelabur 
institusi yang bertanggungjawab.

• Kerjasama ini akan turut meneroka strategi lain bagi menyokong 
sasaran sifar bersih negara yang akan dimuktamadkan melalui satu 
Memorandum Persefahaman.

PORTFOLIO SIFAR BERSIH MENJELANG TAHUN 2050IKRAR 3

Bidang Tumpuan Petunjuk Utama

1)	 Pembangunan Strategik Sifar 
Bersih

	 Kami telah memacu aspirasi 
Sifar Bersih sejajar dengan 
aspirasi Malaysia, khususnya 
untuk mencapai pelepasan sifar 
bersih menjelang tahun 2050. 
Strategi kami menekankan 
pelaburan dalam aset peralihan 
dan pembangunan laluan 
penyahkarbonan yang berstruktur, 
selaras dengan inisiatif utama 
kerajaan seperti Pelan Hala Tuju 
Peralihan Tenaga Nasional (NETR) 
dan inisiatif GEAR-uP. Pada masa 
yang sama, kami kekal komited 
untuk menegakkan piawaian global 
serta menyelaraskan usaha kami 
dengan matlamat Perjanjian Paris 
bagi mengehadkan pemanasan 
global kepada 1.5°C.

•	 Sebanyak 84% daripada penggunaan elektrik Pejabat KWAP di 
Kuala Lumpur bagi TK2024 diperoleh daripada sumber tenaga boleh 
diperbaharui melalui langganan Tarif Elektrik Hijau TNB, sekali gus 
memulihkan pelepasan skop 2 di pejabat bagi peringkat organisasi.

• Sebagai penandatangan kepada Partnership for Carbon Accounting 
Financials (PCAF), KWAP telah menggunapakai piawaian tersebut 
bagi menetapkan garis dasar pelepasan yang dibiayai pada seluruh 
kelas aset utama. Pendekatan ini membolehkan pengukuran 
pelepasan yang konsisten, mengenal pasti sektor dengan pelepasan 
karbon yang tinggi, serta mengintegrasikan data pelepasan dalam 
proses pelaburan untuk menyokong usaha pengurangan karbon 
pada masa hadapan.



KUMPUL AN WANG PERSARA AN (DIPERBADANK AN) L aPORAN TAHUNAN BERSEPADU 2024

48

STRATEGI 
KEMAMPANAN KAMI (SAMBUNGAN)

MENINGKATKAN PELABURAN DALAM ASET PERALIHAN  
KEPADA RM20 BILION MENJELANG TAHUN 2030IKRAR 4

Bidang Tumpuan Petunjuk Utama

1)	 Peruntukan Modal Strategik

	 Peruntukan dana kepada aset 
peralihan terus ditingkatkan dengan 
menumpukan kepada inisiatif yang 
menyokong peralihan ke arah ekonomi 
mampan dan rendah karbon serta 
meningkatkan daya tahan alam sekitar.

	 Ini merangkumi pelaburan dalam 
teknologi hijau, industri mampan dan 
hartanah yang diperakui hijau (green-
certified properties), selaras dengan 
visi KWAP ke arah masa hadapan 
yang lebih lestari sambil mengekalkan 
pulangan kukuh kepada pihak 
berkepentingan.

•	 Portfolio ESG merangkumi 7.8% daripada jumlah pelaburan 
KWAP, yang mencerminkan komitmen kami terhadap pelaburan 
mampan.

•	 14 daripada 22 hartanah telah diperakui hijau, manakala empat 
lagi dalam proses mendapatkan pensijilan.

•	Mendapat label Building Energy Intensity (BEI) bagi dua 
bangunan, yang diperakui oleh Suruhanjaya Tenaga di bawah 
Kementerian Peralihan Tenaga dan Transformasi Air.

•	Mendapat GreenRE Platinum Provisional Certifications bagi 
kategori Kediaman untuk Fera Courtyard Terraces, Senna 
Semi-Detached Homes, Maris (dahulunya Plot D), dan The 
Lume melalui anak syarikat pembangunan hartanah, KWEST.

2)	 Peralihan Tenaga

	 Peralihan tenaga merupakan fokus 
utama dalam strategi pelaburan inovatif 
KWAP sebagai salah satu daripada 
lapan bidang pelaburan tematik, di 
mana kami mengenal pasti peluang 
dalam projek yang menyokong dan 
mendapat manfaat daripada peralihan 
global ke arah kemampanan.

	 Menerusi Dana Perintis, KWAP 
mengamalkan pendekatan yang 
berstruktur dalam sektor transformatif 
yang memberi impak positif kepada alam 
sekitar dan sosial, selain berinteraksi 
secara aktif dengan syarikat penerima 
pelaburan bagi memastikan integrasi 
iklim, pengurangan karbon serta pelan 
peralihan kepada sifar bersih yang 
sejajar dengan komitmen Ikrar 3 dan 
Ikrar 4 kami.

•	 Pada tahun 2024, KWAP telah memperkukuh komitmen 
terhadap tenaga boleh diperbaharui melalui pelaburan 
sebanyak RM236.2 juta.

•	 Berdasarkan Senarai Pemantauan ESG 2024, KWAP telah 
menjalankan sesi libat urus dengan syarikat dalam portfolio 
yang mempunyai kadar pelepasan karbon tinggi bagi menilai 
pelan peralihan mereka, termasuk kemajuan strategi karbon 
rendah, sasaran pelepasan dan inisiatif kemampanan.

•	Merangka Strategi Pelaburan menyeluruh KWAP bagi Inisiatif 
Peralihan Tenaga yang memberi tumpuan kepada peluang 
komersial yang berdaya maju dalam aset peralihan dan aset 
hijau, selaras dengan bidang tumpuan pelaburan kami dan 
keutamaan negara.

2)	 Pemilikan Aktif dan Aktivisme 
Pemegang Saham	

	 KWAP mengintegrasikan faktor 
ESG dalam keputusan pelaburan 
dengan memberi tumpuan 
kepada penjanaan nilai jangka 
panjang melalui pemilikan aktif, 
kajian wajar dan libat urus 
bersama syarikat penerima 
pelaburan bagi meningkatkan 
amalan kemampanan serta 
mengurangkan risiko sepanjang 
kitar hayat pelaburan.

•	 Pengundian di Mesyuarat Agung Tahunan/Luar Biasa (AGM/EGM)

i.	 Sebanyak 906 resolusi AGM/EGM syarikat telah dikemukakan 
bagi tahun 2024, dengan hak mengundi dilaksanakan selaras 
dengan Garis Panduan Pengundian KWAP.

ii.	 Keputusan pengundian AGM/EGM telah diterbitkan dalam laman 
sesawang KWAP sejak Jun 2024.

MENINGKATKAN TADBIR URUS KEMAMPANANIKRAR 5

Bidang Tumpuan Petunjuk Utama

1)	 Tindakan Kolektif dan 
Pemerkasaan Kerjasama 
Strategik

	 Kami giat melaksanakan libat 
urus secara kolaboratif bagi 
menggalakkan aktivisme 
pemegang saham dan strategi 
pelaburan yang berimpak 
melalui Institutional Investors 
Council (IIC) Malaysia.

	 Libat urus peringkat tinggi ini 
memastikan pertimbangan 
kemampanan diintegrasikan 
dalam proses membuat 
keputusan strategik dan tadbir 
urus korporat.

Pemantauan Aktif melalui Institutional Investors Council (IIC) 

•	KWAP menyertai 35 aktiviti anjuran IIC yang merangkumi latihan, 
program dan libat urus bersama syarikat penerima pelaburan, 
pemegang saham serta pengawal selia.

•	 Ahli aktif dalam Kumpulan Kerja Pengundian Proksi yang 
membangunkan satu mekanisme pengundian proksi untuk ahli-
ahli IIC. Ini merupakan sebuah platform telus yang dicipta untuk 
menyatukan data pengundian dan menyusun resolusi bagi syarikat 
senarai awam di Malaysia, sekali gus memperkukuh penyelarasan 
dan ketelusan dalam kalangan ahli.

•	 Tampil sebagai panelis dalam IIC Corporate Governance Conference 
yang bertemakan “Countdown to 2030: Investing Towards 
Sustainable Development in Malaysia.”

Advokasi Dasar Melalui Tindakan Kolektif

•	Menyertai kumpulan kerja utama berikut:

i.	 JC3 Jawatankuasa kecil 5 – Merapatkan Jurang Data

ii.	 Kumpulan Kerja Ekonomi Kitaran (PRI)

•	Mengambil bahagian dalam empat sesi meja bulat bagi memperkukuh 
keupayaan KWAP dalam memacu perubahan kemampanan, bersama:

iii.	Asia Investor Group on Climate Change (AIGCC); dan

iv.	Global Impact Investing Network (GIIN).

•	 Turut serta secara aktif dalam sembilan sesi perkongsian awam di 
peringkat tempatan dan antarabangsa sebagai salah satu agenda 
ESG.

STRATEGI 
KEMAMPANAN KAMI (SAMBUNGAN)

MENINGKATKAN TADBIR URUS KEMAMPANANIKRAR 5

Bidang Tumpuan Petunjuk Utama

3)	 Tadbir Urus Kemampanan, 
Pematuhan dan Etika

	 KWAP telah memperkukuh 
tadbir urus kemampanan dengan 
menyediakan rangka kerja etika 
yang teguh serta instrumen 
pemantauan yang berkesan 
untuk ahli Lembaga dan Panel 
Pelaburan. Lembaga memainkan 
peranan aktif dalam menyelia 
inisiatif yang dilaksanakan, 
serta memberi tumpuan kepada 
penambahbaikan pelaporan 
karbon. KWAP turut membentuk 
Kumpulan Kerja Kemampanan 
(SWG) yang pertama daripada 
pelbagai jabatan bagi 
mempertingkat penyelarasan 
seluruh organisasi.

4)	 Garis Panduan berkaitan 
Kemampanan

	 KWAP telah memperkukuh 
rangka kerja kemampanan 
dengan mengemas kini 
garis panduan teras bagi 
mengintegrasikan aspek ESG 
dalam semua keputusan 
pelaburan dan operasi.

•	Meneruskan pelaksanaan Pelan Hala Tuju Kemampanan KWAP 2023–
2025 dengan tumpuan terhadap pengukuhan pendedahan pelepasan 
karbon pada masa hadapan. 

•	 Lembaga telah meluluskan Laporan Kemampanan KWAP 2023, 
Rangka Kerja Risiko Kemampanan serta Dasar Risiko Kemampanan.

•	 Pembentangan suku tahunan mengenai inisiatif berkaitan ESG 
korporat dan pelaburan ESG kepada Lembaga.

•	Menubuhkan SWG pertama KWAP yang menyediakan maklumat-
maklumat yang berkaitan, termasuk:
i.	 Science-based Target (SBTi).
ii.	 Pengenalan mengenai Global Real Estate Sustainability 

Benchmark (GRESB).
iii.	Capital Market Malaysia (CM2) mengenai Simplified ESG 

Disclosure Guide (SEDG).
iv.	Garis Panduan Pelaburan ESG
v.	 Pendedahan KWAP terhadap konflik Israel-Palestin daripada 

perspektif ESG.
 

•	Menyemak dan menyatukan semua garis panduan ESG yang 
berkaitan dengan pelaburan sedia ada (termasuk Garis Panduan  
ESG KWAP untuk Pelaburan, ESG untuk Pelaburan Pendapatan Tetap, 
dan ESG untuk Pelaburan Ekuiti Persendirian) dalam satu dokumen 
bersepadu iaitu Garis Panduan ESG KWAP untuk Pelaburan.

•	Menambahbaik rangka kerja melalui:
i.	 Penjelasan mengenai keutamaan ESG KWAP dan faktor material 

yang dikenal pasti.
ii.	 Kemasukan garis panduan pelaburan ESG dalam Pelaburan 

Hartanah.
iii.	Pengenalan pertimbangan etika dalam proses membuat 

keputusan pelaburan.
iv.	Pelaksanaan langkah berjaga-jaga bagi melindungi reputasi 

institusi KWAP.

•	Mengadakan sesi perkongsian ilmu bersama 107 warga kerja 
yang merentasi bahagian, bagi memperkukuh budaya ESG serta 
pengintegrasian dalam proses pelaburan.

•	 Memperkukuh proses kajian wajar ESG dalaman untuk pelaburan 
Pasaran Swasta agar selaras dengan amalan terbaik. Ini sekali gus 
memastikan penilaian ESG yang lebih kukuh, seterusnya diperluas untuk 
merangkumi pelaburan Kredit Swasta.

•	 Menambah baik Garis Panduan Kemampanan Kumpulan KWAP bagi 
menyediakan panduan berstruktur dalam pengintegrasian ESG dalam 
semua proses pelaburan dan aktiviti operasi.

5)	 Peningkatan Skor ESG

	 KWAP sentiasa menambah 
baik metodologi penilaian ESG 
bagi mengintegrasikan metrik 
iklim dan kemampanan dalam 
keputusan pelaburan, dengan 
memberi tumpuan dalam topik 
material bagi sesuatu sektor 
serta penyelarasan dengan 
piawaian pelaporan yang 
terus berkembang. Dengan  
konsistensi yang kukuh, 
kebolehbandingan dan wawasan 
masa hadapan, kami memastikan 
portfolio KWAP sejajar dengan 
piawaian kemampanan global 
sambil mengenal pasti risiko dan 
peluang yang kian berkembang.

•	 Kaedah pemarkahan ESG telah disemak semula dengan 
mengintegrasikan parameter baharu yang meningkatkan 
kebolehbandingan, memastikan komitmen yang berwawasan serta 
mengambil kira keunikan sesuatu sektor.

•	 Penilaian diselaraskan dengan perkembangan industri sambil 
mengekalkan fleksibiliti untuk pertimbangan khusus mengikut 
sektor.

• Sebanyak 118 saham di bawah KWAP Domestic Stock Universe 
telah disemak.

• Penarafan ESG telah diintegrasikan dalam analisis kewangan, 
cadangan saham dan pemantauan portfolio. Kami turut 
melaksanakan libat urus aktif bersama syarikat penerima pelaburan 
bagi menggalakkan penambahbaikan prestasi dan pendedahan 
ESG yang boleh diukur.




